
Ijro uchun.
Sharof Rashidov nomidagi Samarqand davlat universiteti Kengashining 

2025-yil noyabr oyida o‘tkazilgan yig‘ilishi



QARORLARI 

         KUN TARTIBI:


1. Tarix, psixologiya va ijtimoiy siyosiy fanlar fakultetlarida  amalga oshirilayotgan ma’naviy-ma’rifiy ishlar.

Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasov.

2. 2025-yilda xalqaro hamkorlik aloqalari bo‘yicha amalga oshirilgan ishlar.

Ma’ruzachi: xalqaro hamkorlik bo‘yicha prorektor A.R.Ahatov.
3. Biokimyo institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida.
Ma’ruzachi: Biokimyo instituti direktori S.O‘roqov.

4. Har xil masalalar.

1-masala. Tarix, psixologiya va ijtimoiy siyosiy fanlar fakultetlarida  amalga oshirilayotgan ma’naviy-ma’rifiy ishlar.

Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasov.
Yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasovning “Tarix, psixologiya va ijtimoiy siyosiy fanlar fakultetlarida  amalga oshirilayotgan ma’naviy-ma’rifiy ishlar” haqidagi ma’ruzasi tinglanib, atroflicha muhokama etilgach














QAROR QILINDI:





1. Yoshlar masalalari va ma’naviy-ma’rifiy ishlar bo‘yicha birinchi prorektor  Abbasov Subxon Burxonovichning “Tarix, psixologiya va ijtimoiy-siyosiy fanlar fakultetlarida amalga oshirilayotgan ma’naviy-ma’rifiy ishlar to‘g‘risida”gi ma’ruzasi ma’lumot uchun qabul qilinsin.

2. Ijtimoiy-ma’naviy muhitni muntazam o‘rganish va barqarorlikni ta’minlash maqsadida tarix, psixologiya va ijtimoiy-siyosiy fanlar fakultetlari talabalari o‘rtasida o‘tkazilgan ijtimoiy so‘rovnoma asosida bu borada olib borilayotgan ma’naviy-ma’rifiy ishlarni yanada takomillashtirish choralari ko‘rilsin.
Mas’ullar: yoshlar masalalari va ma’naviy-ma’rifiy ishlar bo‘yicha birinchi prorektor S.Abbasov, tarix fakulteti dekani R.Abriyev, psixologiya va ijtimoiy-siyosiy fanlar fakulteti dekani Z.Mo‘minova.

Muddat: o‘n kun.
3. Universitet bo‘yicha barcha talabalar turar joylarida o‘tkaziladigan kafedralar kunlari samaradorligini oshirish choralari ko‘rilsin. 
Mas’ullar: yoshlar bilan ishlash, ma’naviyat va ma’rifat boshqarmasi boshligʻi X.Toʻxtayev, institutlar direktorlari, fakultetlar dekanlari va kafedralar mudirlari.

Muddat: joriy o‘quv yili davomida.
4. HEMIS tizimiga kiritilgan talabalar to‘g‘risidagi ma’lumotlar monitoring qilinib, muntazam yangilab borilsin.

Mas’ullar: institutlar direktorlari, fakultetlar dekanlari, direktorlar va dekanlar o‘rinbosarlari, tyutorlar.

Muddati: o‘quv yili davomida.
5. Talabalarning o‘qishdan bo‘sh vaqtlarini mazmunli tashkil etish uchun universitetda faoliyat yuritayotgan ijodiy klublar, sport va ilmiy to‘garaklarga talabalarni to‘liq qamrab olish choralari ko‘rilsin.

Mas’ullar: tarix fakulteti dekani R.Abriyev, psixologiya va ijtimoiy-siyosiy fanlar fakulteti dekani Z.Mo‘minova.
Muddati: o‘quv yili davomida.
6. Universitet Kengashi yig‘ilishining mazkur qarorlari ijrosini nazorat qilish yoshlar masalalari va ma’naviy-ma’rifiy ishlar bo‘yicha birinchi prorektor S.Abbasov zimmasiga yuklatilsin.
2-masala. 2025-yilda xalqaro hamkorlik aloqalari bo‘yicha amalga oshirilgan ishlar.

Ma’ruzachi: xalqaro hamkorlik bo‘yicha prorektor A.R.Ahatov.


Xalqaro hamkorlik bo‘yicha prorektor A.R.Ahatovning “2025-yilda xalqaro hamkorlik aloqalari bo‘yicha amalga oshirilgan ishlar” haqidagi ma’ruzasi tinglanib, muhokama etilgach






QAROR QILINDI:





1. Xalqaro hamkorlik bo‘yicha prorektor A.R.Ahatovning “2025-yilda xalqaro hamkorlik aloqalari bo‘yicha amalga oshirilgan ishlar” haqidagi ma’ruzasi ma’lumot uchun qabul qilinsin. 

2. Universitetning xorijiy davlatlarning oliy ta’lim muassasalari, jumladan, Xitoy, Rossiya, Tojikiston, Italiya, Ozarbayjon va Yaponiya oliy ta’lim muassasalari bilan hamkorlik aloqalari bo‘yicha imzolangan “Yo‘l xaritasi”ning tegishli bandlarida belgilangan vazifalar ijrosini ta’minlash maqsadida ushbu oliy ta’lim muassasalari soha vakillari bilan doimiy aloqa o‘rnatish orqali hamkorlik ishlari yo‘lga qo‘yilsin. Jumladan, inson resurslarini boshqarish va kambag‘allikni qisqartirish, agrobioxnologiyalar va urug‘chilik seleksiyasi, suv resurslaridan oqilona foydalanish, Ipak yo‘li bo‘ylab iqlimga mos uglerodsiz binolarning asosiy texnologiyalari va qurilish, muhandislik fizikasi, sun’iy intellekt va kompyuter tizimlari, biokimyo kabi sohalarda ilmiy xodimlar, izlanuvchilar, talabalarning qisqa va uzoq muddatli almashinuv dasturlari amalga oshirilsin, xorijlik mutaxassislar jalb etilsin hamda sohalar bo‘yicha takliflar ishlab chiqilsin. 

Mas’ul: oʻquv ishlari bo‘yicha birinchi prorektor A.S.Soliyev,  xalqaro hamkorlik boʻyicha prorektor A.R.Ahatov, barcha fakultetlar dekanlari, institutlar direktorlari.

3. Xorijiy oliy ta’lim muassasalari va tashkilotlarda faoliyat olib borayotgan tajribali, salohiyatli professor-o‘qituvchilar va mutaxassislarni soha yo‘nalishlarida universitet ta’lim jarayoniga jalb etish choralari ko‘rilsin, institutlar va fakultetlar kafedralarida xorijdan jalb etilgan professor-o‘qituvchilar va mutaxassislar bilan sohada hamkorlikni olib borish bo‘yicha rejalar ishlab chiqilsin hamda amalga oshirilgan ishlar to‘g‘risida yil yakuni bo‘yicha hisobotlar xalqaro hamkorlik boshqarmasiga taqdim etilsin. 

Mas’ul: oʻquv ishlari bo‘yicha birinchi prorektor A.S.Soliyev, xalqaro hamkorlik ishlari boʻyicha prorektor A.R.Ahatov, institutlar direktorlari va fakultetlar dekanlari.

4. Xalqaro jamg‘armalar va grant tashkilotlari tomonidan e’lon qilinadigan  qo‘shma loyihalar tanlovlarida universitet ilmiy jamoalari faol ishtirokini taminlash uchun xorijiy davlatlar oliy ta’lim muassasalari bilan, shu jumladan, xorijiy delegatsiyalar vakillari bilan uchrashuvlar natijalari bo‘yicha aloqalar kuchaytirilsin, amalga oshiriladigan takliflar borasida masofaviy tarzda uchrashuvlar o‘tkazish reja-jadvali ishlab chiqilsin va belgilangan muddatlarda amalga oshirish choralari ko‘rilsin.  

Mas’ul: xalqaro hamkorlik bo‘yicha prorektor A.R.Ahatov, o‘quv ishlari bo‘yicha prorektor Sh.U.Umidullayev, oʻquv-uslubiy boshqarma boshlig‘i Sh.Muranov, fakultetlar dekanlari, institutlar direktorlari.

5. 2025-yil oxiriga qadar universitet tarkibidagi institutlar, fakultetlar va kafedralarda O‘zbekiston Rspublikasi Prezidentining 2013-yildagi PQ-82-son Qarorining 1‑, 2‑ilovalari tegishli bandlari ijrosi bo‘yicha xalqaro hamkorlik doirasida amalga oshirilgan ishlar natijalari, xorijga ilmiy xodimlar, izlanuvchi-tadqiqodchilar, magistrantlarning qisqa va uzoq muddatli malaka oshirish hamda stajirovkalari bo‘yicha erishgan natijalari yuzasidan hisobotlari, tegishli asosnomalari xalqaro hamkorlik boshqarmasiga taqdim etilsin va institutlar direktorlari va fakultetlar dekanlari tomonidan kelgusi yil uchun xorijga yuboriladigan professor-o‘qituvchilar, ilmiy xodimlar va doktorantlar ro‘yxati shakllantirilsin. 

Mas’ul: xalqaro hamkorlik bo‘yicha prorektor A.R.Ahatov, o‘quv ishlari bo‘yicha prorektor Sh.Umidullayev, oʻquv-uslubiy boshqarma boshlig‘i Sh.Muranov, fakultetlar dekanlari, institutlar direktorlari. 

6. Xitoy Xalq Respublikasining Lianoning kasb-hunar texnologiyalari va iqtisodiyot kolleji, Lanjou universiteti va Yanjou universitetlari mutasaddilarining SamDUga tashrifi davomida kelishilgan professor-o‘qituvchilar va talabalar almashinuvi bo‘yicha Xitoy Xalq Respublikasidan Samarqand davlat universitetiga tavsiya etilgan barcha sohalarga doktorantlar qabul qilish uchun tegishli choralar ko‘rilsin va barcha sharoitlar yaratib berilsin. 



Mas’ul: xalqaro hamkorlik bo‘yicha prorektor A.R.Ahatov, o‘quv ishlari bo‘yicha prorektor Sh.Umidullayev, ilmiy ishlar va innovatsiyalar bo‘yicha prorektor H.A.Xushvaqtov, fakultetlar dekanlari, institutlar direktorlari.



7. Universitet Kengashi yig‘ilishining mazkur qarorlari ijrosining nazorati xalqaro hamkorlik bo‘yicha prorektor A.R.Ahatov zimmasiga yuklatilsin.
3-masala. Biokimyo institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida.

Ma’ruzachi: Biokimyo instituti direktori S.O‘roqov.
Biokimyo instituti direktori S.O‘roqovning “Biokimyo institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida”gi ma’ruzasi Kengash yig‘ilishida atroflicha muhokama etilib, ma’ruzada qayd etilgan kamchiliklarni bartaraf etish maqsadida 




QAROR QILINDI: 





1. Biokimyo instituti direktori S.O‘roqovning “Biokimyo instituutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida”gi ma’ruzasi ma’lumot uchun qabul qilinsin. 

2. Biokimyo institutining ma’naviy-ma’rifiy, oʻquv-pedagogik, ilmiy tadqiqot ishlari va xalqaro hamkorlik faoliyatida kuzatilgan ba’zi kamchiliklarni bartaraf qilish boʻyicha chora-tadbirlar ishlab chiqilsin.
Mas’ul: Biokimyo instituti direktori, direktor o‘rinbosarlari, barcha kafedralar mudirlari.
Muddat: 1 oy. 
3. Biokimyo instituti tarkibidagi fundamental tibbiyot va farmatsiya yo‘nalishlarini yanada rivojlantirish uchun 2026/2027-o‘quv yilida “Tibbiyot va farmatsiya” kafedrasi tashkil etilsin.
4. Institutda tahsil olayotgan talabalarining ilmiy to‘garaklarga a’zolik qamrovi yanada oshirilsin, talabalarining darsdan bo‘sh vaqtlarini mazmunli va samarali tashkil etish uchun mamlakatimizning qadimiy Buxoro, Xiva, Shahrisabz va boshqa shu kabi tarixiy shaharlariga rejali asosda sayohatlar, talabalar o‘rtasida sog‘lom turmush tarzini, sport bilan muntazam shug‘ullanishni targ‘ib qilishga qaratilgan tadbirlar muntazam tashkil etilsin, talabalarning jamoat ishlari, ma’naviy-ma’rifiy, axloqiy-tarbiyaviy tadbirlarga hamda turli sport musobaqalariga ishtiroki qamrovi yanada oshirilsin.






Mas’ul: Biokimyo instituti direktori, direktor o‘rinbosarlari, barcha kafedralar mudirlari.
Muddat: o‘quv yili davomida.
5. Universitet Kengashi yig‘ilishining mazkur qarorlari ijrosining nazorati Biokimyo instituti direktori S.O‘roqov zimmasiga yuklatilsin.

